
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь 
Коми Республикаса Веськӧдлан котыр шуис:
1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧдын индӧм лыддьӧг серти. 
2. Тайӧ шуӧмыс вынсялӧ сійӧс примитан лунсянь. 
Коми Республикаса Юралысьлысь 
могъяс недыр олӧмӧ пӧртысь                                                                 В. Гайзер
Сыктывкар 
2014 вося кӧч тӧлысь 11 лун 
381 №
Коми Республикаса Веськӧдлан котырлӧн 
2014 во кӧч тӧлысь 11 лунся 381 №-а шуӧм дорӧ 
СОДТӦД 
Коми Республикаса Веськӧдлан котырлӧн ӧткымын шуӧмӧ пыртӧм           вежсьӧмъяс
ЛЫДДЬӦГ 
1. «Коми Республикаын канмусянь социальнӧй отсӧг сетӧм йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2004 во ӧшым тӧлысь 31 лунся 281 №-а шуӧмын:
1) «Гӧля олысь аскотыръяслы да гӧля олысь ӧтка гражданалы натуральнӧй отсӧгӧн канмусянь социальнӧй отсӧг сетан пӧрадокын да условиеясын, мый вынсьӧдӧма шуӧмӧн (2 №-а содтӧд):
а) 3 пунктса 5 пунктув гижны тадзи:
«5) колӧ бурмӧдны дзоньвидзалун санаторно-куротнӧй организацияясын, бурдӧдчыны да (либӧ) прӧверитчыны медицина организацияясын, мыйяс пырӧны олӧмӧ пӧртысь федеральнӧй власьт органъяслӧн, канму наукаяс академияяслӧн веськӧдлӧм улӧ, а сідзжӧ медицина организацияясын, мыйяс пырӧны Коми Республикаса олӧмӧ пӧртысь власьт органъяслӧн веськӧдлӧм улӧ, да медицина организацияясын, мыйяс пырӧны Россия Федерацияса мукӧд субъектъяслӧн олӧмӧ пӧртысь канму власьт органъяслӧн веськӧдлӧм улӧ;»;   
б) 6 пунктын:
2 пунктулын:
«Коми Республикаса да Россия Федерацияса йӧзлысь дзоньвидзалун  видзан канму учреждениеясӧ» кывъяс вежны «медицина организацияясӧ, мыйяс пырӧны олӧмӧ пӧртысь федеральнӧй власьт органъяслӧн веськӧдлӧм улӧ, да медицина организацияясӧ, мыйяс пырӧны Коми Республикаса олӧмӧ пӧртысь власьт органъяслӧн веськӧдлӧм улӧ» кывъясӧн; 
«Коми Республикаса йӧзлысь дзоньвидзалун видзан канму учреждение» кывъяс вежны «медицина организация, мый пырӧ Коми Республикаса олӧмӧ пӧртысь власьт органлӧн веськӧдлӧм улӧ,» кывъясӧн;
4 пунктув гижны тадзи:
«4) сэк, кор индӧма тайӧ Пӧрадоклӧн да условиеяслӧн 3 пунктса 5 пунктулын, - санаторно-курортнӧй организацияӧ дзоньвидзалун бурмӧдӧм вылӧ направление (путёвка), кутшӧмӧс сетӧма оланпастэчасӧн урчитӧм пӧрадокын; медицина организацияясӧ, мыйяс пырӧны олӧмӧ пӧртысь федеральнӧй власьт органъяслӧн, канму наукаяс академияяслӧн веськӧдлӧм улӧ, а сідзжӧ медицина организацияясӧ, мыйяс пырӧны Коми Республикаса олӧмӧ пӧртысь власьт органъяслӧн веськӧдлӧм улӧ, да медицина организацияясӧ, мыйяс пырӧны Россия Федерацияса мукӧд субъектъяслӧн олӧмӧ пӧртысь канму власьт органъяслӧн веськӧдлӧм улӧ, бурдӧдчӧм да (либӧ) прӧверитчӧм вылӧ направление, кутшӧмӧс сетӧ Коми Республикаса йӧзлысь дзоньвидзалун видзан министерство либӧ гӧля олысь гражданинлӧн оланін (овланін) серти Коми Республикаса медицина организация;»;
в) 9 да 11 пунктъясын «7 пунктын» кывъяс вежны «8 пунктын» кывъясӧн;
г) 16 да 17 пунктъясын «йӧзлысь дзоньвидзалун видзан учреждение, кытчӧ» кывъяс вежны «медицина организация, кытчӧ» кывъясӧн; 
2) «Гӧля олысь аскотыръяслы да гӧля олысь ӧтка гражданалы материальнӧй отсӧгӧн канмусянь социальнӧй отсӧг индан да мынтан пӧрадокын да условиеясын, мый вынсьӧдӧма шуӧмӧн (4 №-а содтӧд):
11 пунктса сизимӧд абзацын «2 пунктувса «а» пунктулын» кывъяс вежны «2 пунктулын» кывъясӧн. 
2. «Гражданалы, кодъяс налӧн мыжтӧг лоӧмторъяс вӧсна веськалісны сьӧм серти судзсьытӧмлунӧ, ӧтпырся сьӧма отсӧг сетӧм вылӧ социальнӧй мынтӧмъяс йылысь» Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2008 во моз тӧлысь 29 лунся 222 №-а шуӧмын:
Гражданалы, кодъяс налӧн мыжтӧг лоӧмторъяс вӧсна веськалісны сьӧм серти судзсьытӧмлунӧ, ӧтпырся сьӧма отсӧг сетӧм вылӧ социальнӧй мынтӧмъяс индан да мынтан пӧрадок, ыджда да условиеяс йылысь положениеын (1 №-а содтӧд):
1) 4 пунктын:
а) «а» пунктувса медводдза абзацын «федеральнӧй торъя медицина учреждениеясӧ, торъя медицина учреждениеясӧ, мыйяс пырӧны Россия Федерацияса субъектъяслӧн либӧ муниципальнӧй юкӧнъяслӧн веськӧдлӧм улӧ, мунны коланлун дырйи» кывъяс вежны «медицина организацияясӧ, мыйяс пырӧны олӧмӧ пӧртысь федеральнӧй власьт органъяслӧн, канму наукаяс академияяслӧн веськӧдлӧм улӧ, а сідзжӧ медицина организацияясӧ, мыйяс пырӧны Россия Федерацияса субъектъяслӧн олӧмӧ пӧртысь власьт канму органъяслӧн веськӧдлӧм улӧ, мунны коланлун дырйи» кывъясӧн;
б) «б» пунктулын:
медводдза абзацын «Россия Федерацияса гражданалы дон босьттӧг медицина отсӧг сетан канму гарантияяслӧн уджтас» кывъяс вежны «гражданалы дон босьттӧг медицина отсӧг сетан канму гарантияяслӧн мутас уджтас» кывъясӧн;
витӧд абзацын «Россия Федерацияса гражданалы дон босьттӧг медицина отсӧг сетан канму гарантияяслӧн уджтас» кывъяс вежны «гражданалы дон босьттӧг медицина отсӧг сетан канму гарантияяслӧн мутас уджтас» кывъясӧн. 
Христофорова – 4329 пас. 

